
En Herretour mim Käjelclub
no Prummenau am Rhing,
Do freue mir uns jedes Johr,
do jommer immer hin.
Am Sunndaach morje jing et loss,
d'r Bus stond schon parat.
D'r Präsident stund op d'r Stroß
un trog an d'r Zijar.
Hä hielt en Red' un rief "Jut Holz",
dann jing et in d'r Bus.

Refrain: Un de Sunn schink hell
und der Himmel der wor blau,
op ener Käjelstour noh Prummenau.
Un de Sunn schink hell
und der Himmel der wor blau,
op ener Käjelstour noh Prummenau.

Dann jing et die Chaussee eraff
mit Juzen un Jeschrei.
Mir woren all us Rand un Band,
wat hatte mir en Freud.
Öm Zehn Uhr wor de eetste Rass,
d'r Wirt stund vür d'r Dür.
Dann dät dä uns begrüße,
mit Schnapps un och mit Bier.
Die Feuerwehr, die spielte auf,
d'r Eiermann is do.

Refrain: Un de Sunn schink hell …

Mir kome middaachs an de Rhing
un wore janz schön blau,
Dat kom von all däm Schunkele
und och vun däm Schabau.
D'r Präsident spendiert zum Essen
e paar Gläsjer Wing.
Dann jov et Prummekooche,
mir krümmten uns vür Ping.
Zum stillen Örtchen rannten mir,
wat wore mir in Form.

Refrain: Un de Sunn schink hell ...

